ԱՄՓՈՓԱԹԵՐԹ
«Հայաստանի Հանրապետության կառավարության 2023 թվականի հոկտեմբերի 5-ի N 1699-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծի

	1. ՀՀ Էկոնոմիկայի նախարարություն
	10.03.2025թ.

	
	01/4502-2025

	 Հայաստանի Հանրապետության կառավարության 2023 թվականի հոկտեմբերի 5-ի N 1699-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ, հայտնում ենք հետևյալը․
Կարծում ենք, որ Նախագծով առաջարկվող փոփոխությունների արդյունքում առաջանում են որոշակի բարդություններ տնտեսվարողների համար՝ ստեղծելով ավելնորդ վարչարարություն, ուստի առաջարկում ենք ԱՏԳ ԱԱ 2208 ծածկագրին դասվող` մինչև 9 տոկոս ներառյալ սպիրտայնություն ունեցող՝ դրոշմապիտակներով դրոշմավորման ենթակա ապրանքների ժամկետը սահմանել 2026 թվականի հունվարի 1-ից, հնարավորություն տալով տնտեսվարողներին ժամանակի ընթացքում պատրաստվել համապատասխան փոփոխություններին։
	Ընդունվել է 

	2. ՀՀ ֆինանսների նախարարություն
	02.04.2025թ.

	
	01/2-3/5013-2025

	Ս.թ. փետրվարի 21-ի Ձեր թիվ 01/3-4/11450-2025 գրությամբ ներկայացված՝ «Հայաստանի Հանրապետության կառավարության 2023 թվականի հոկտեմբերի 5-ի N 1699-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծի վերաբերյալ հայտնում ենք հետևյալը:
Նախագծով առաջարկվում է 2025 թվականի հունիսի 1-ից ԱՏԳ ԱԱ 2208 ծածկագրին դասվող` մինչև 9 տոկոս ներառյալ սպիրտայնություն ունեցող՝ դրոշմապիտակներով դրոշմավորման ենթակա ապրանքների դրոշմավորումն իրականացվել նույնականացման միջոցներով՝ համաձայն հիմնական մոդելի: Ընդ որում, առաջարկվում է սահմանել, որ ԱՏԳ ԱԱ 2208 ծածկագրին դասվող` մինչև 9 տոկոս ներառյալ սպիրտայնություն ունեցող ապրանքներ ներմուծող իրավաբանական անձինք և անհատ ձեռնարկատերերը նույնականացման միջոցներով ապրանքների դրոշմավորումն իրականացնում են սեփականանության իրավունքով իրենց պատկանող կամ պայմանագրային հիմունքներով՝ վարձակալված կամ այլ պայմանագրային համաձայնությամբ օգտագործվող պահեստում:
Այս առումով, հայտնում ենք, որ դրոշմավորումը միայն սեփականության իրավունքով հարկ վճարողին պատկանող կամ պայմանագրային հիմունքներով՝ վարձակալված կամ այլ պայմանագրային համաձայնությամբ օգտագործվող պահեստում իրականացնելու պահանջի սահմանումը ընդհանուր դրոշմավորման համակարգի ներդրման տրամաբանության ներքո պարզ չէ և առաջարկում ենք նման պահանջ սահմանել առանց դրա առաջացող հնարավոր խնդիրների վերաբերյալ հիմնավորումների առկայության դեպքում:
	Ընդունվել է ի գիտություն
Միաժամանակ, հարկ է նկատի ունենալ, որ Նախագծով առաջարկվող՝ նույնականացման միջոցներով ապրանքների դրոշմավորումն իրականացնելու համար պահեստային տարածքներին ներկայացվող պահանջները սահմանվել են հիմք ընդունելով «Եվրասիական տնտեսական միությունում նույնականացման միջոցներով ապրանքների դրոշմավորման մասին» Համաձայնագրի 6-րդ հոդվածի 1-ին կետի «գ» ենթակետը, համաձայն որի  անդամ պետությունները սահմանում են (անհրաժեշտության դեպքում) այն պահեստային տարածքներին ներկայացվող պահանջները, որոնցում դրոշմավորման ենթակա ապրանքների շրջանառություն իրականացնող իրավաբանական անձանց և անհատ ձեռնարկատերերին թույլատրվում է դրոշմավորել ապրանքները՝ դրանք «ներքին սպառման համար բացթողում» կամ «վերաներմուծում» մաքսային ընթացակարգերով ձևակերպելուց հետո, և (կամ) սահմանում են (անհրաժեշտության դեպքում) այդ պահեստային տարածքների ցանկը։ Այդ պահանջների սահմանումը նպատակ հստակեցնել դրոշմավորման համար թույլատրելի տարածքները, դրանով իսկ վերահսկելի և արդյունավետ դարձնել դրոշմավորման հետ կապված հարկային և մաքսային վարչարարությունը։

 


	3. ՀՀ արդարադատության նախարարություն
	21.04.2025թ.

	
	/27.2/17506-2025

	[bookmark: _Hlk122084344]«Հայաստանի Հանրապետության կառավարության 2023 թվականի հոկտեմբերի 5-ի N 1699-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
1. Նախագծի պաշտոնական ինկորպորացման խնդիրներից խուսափելու նպատակով Նախագծի 1-ին կետի 1-ին ենթակետով առաջարկվող կարգավորումը անհրաժեշտ է հստակեցնել՝ նկատի ունենալով այն, որ գործող կարգավորման 1-ին կետում «ապրանքների» բառը օգտագործվում է մի քանի անգամ:
	Ընդունվել է 

	2. Նախագծի 1-ին կետի 3-րդ ենթակետով առաջարկվող կարգավորման տեքստում օգտագործվող «և (կամ)» շաղկապի կիրառությունը անհրաժեշտ է վերանայել՝ հիմք ընդունելով «Նորմատիվ իրավական ակտերի մասին» օրենքի 16-րդ հոդվածի 2-րդ մասի պահանջը, որի համաձայն՝ եթե նորմատիվ իրավական ակտում թվարկված բոլոր պայմանների առկայությունը պարտադիր է, ապա չի կարող կիրառվել «կամ» շաղկապը: Նույն հոդվածի 4-րդ մասի համաձայն՝ եթե նորմատիվ իրավական ակտում թվարկված բոլոր պայմաններից բավական է միայն մեկի առկայությունը, ապա չի կարող կիրառվել «և» կամ «ու» շաղկապը, կամ դրանք չեն կարող բաժանվել ստորակետով կամ կետադրական այլ նշանով:
	Ընդունվել է ի գիտություն

Հարկ է նկատի ունենա, որ նախագծի 1-ին կետի 
3-րդ ենթակետով առաջարկվող կարգավորման տեքստում օգտագործվող «ակցիզային դրոշմանիշերի և (կամ) դրոշմապիտակների վերագրման, հաշվառման էլեկտրոնային համակարգ» ձևակերպումը համակարգի անվանումն է, որը կիրառվում է ինչպես ՀՀ հարկային օրենսգրքում, այնպես էլ դրոշմավորման հետ կապված համապատասխան ենթաօրենսդրական իրավական ակտերում, ուստի համակարգի անվանման մեջ «և (կամ)» շաղկապի կիրառության փոփոխությունը կհանգեցնի անհամապատասխանության իրավական ակտերում կիրառվող հասկացությունների մեջ։



